URDHER
Nr. 15, daté 15.1.2024

PER MIRATIMIN E RREGULLORES “MBI FUNKSIONIMIN E KOMISIONIT
VLERESUES TE CERTIFIKIMIT TE SUBJEKTEVE QE USHTROJNE
VEPRIMTARINE E AGROTURIZMIT, PROCEDURAT E APLIKIMIT, TE
VLERESIMIT PARAPRAK DHE PERFUNDIMTAR, SI DHE PEZULLIMI
DHE/OSE SHFUQIZIMI I ‘CERTIFIKATES PARAPRAKE’ APO I
‘CERTIFIKATES”

Né mbéshtetje té nenit 102, pika 4, t¢ Kushtetutés; té ligjit nr. 93/2015, “Pér turizmin”, té
ndryshuar, dhe té pikés 14, té vendimin nr. 22, daté 12.1.2018, té Késhillit t¢ Ministrave, “Pér
miratimin e kritereve e t€ procedurave pér certifikimin e veprimtarisé sé agroturizmit dhe ndértimin
e strukturave/objekteve né funksion t€ tij”, t€ ndryshuar; té vendimit nr. 730, daté 20.10.2016, té
Késhillit t¢ Ministrave, “Pér miratimin e rregullores pér kushtet, kriteret, tarifat, afatet dhe
procedurén pér klasifikimin e strukturave akomoduese”, t€ ndryshuar,

URDHEROJME:

1. Miratimin e rregullores “Mbi funksionimin e Komisionit Vlerésues té Certifikimit té
Subjekteve qé ushtrojné veprimtariné e agroturizmit, procedurat e aplikimit, t€ vlerésimit paraprak
dhe pérfundimtar, si dhe pezullimi dhe/ose shfuqizimi i “Certifikatés paraprake” apo i
“Certifikatés”, sipas tekstit bashkélidhur kétij urdhri.

2. Miratimin e modelit té “Certifikatés paraprake pér veprimtari pritése té certifikuar si
agroturizém” dhe certifikatés “Subjekt 1 certifikuar pér veprimtariné e agroturizmit” dhe shenjés
dalluese né certifikaté sipas aneksit 2.

3. Urdhri 1 pérbashkét nr. 32, daté 26.1.2021, “Pér miratimin e rregullores mbi funksionimin e
Komisionit Vlerésues té Certifikimit t€ Subjekteve qé ushtrojné veprimtariné e agroturizmit,
procedurat e aplikimit, t€é vlerésimit paraprak dhe pérfundimtar, si dhe pezullimi dhe/ose
shfuqizimi 1 ‘Certifikatés paraprake’ apo 1 ‘Certifikatés™, shfuqizohet.

4. Urdhri i pérbashkét nr. 312, dat€ 9.9.2019, “Pér miratimin e modelit t€ certifikatés paraprake,
certifikatés ‘Subjekt i Certifikuar pér Veprimtariné e Agroturizmit’ dhe shenjés dalluese”,
shfuqizohet.

5. Ngarkohen pér zbatimin e kétij urdhri Ministria e Turizmit dhe Mjedisit, Ministria e Bujqésisé
dhe Zhvillimit Rural dhe Komisioni Vlerésues.

Ky urdhér hyn né fuqi menjéheré dhe botohet né Fletoren Zyrtare.

MINISTER I TURIZMIT DHE MJEDISIT
Mirela Kumbaro Furxhi

MINISTER I BUJQESISE DHE ZHVILLIMIT RURAL
Anila Denaj

RREGULLORE
MBI FUNKSIONIMIN E KOMISIONIT VLERESUES TE CERTIFIKIMIT TE
SUBJEKTEVE QE USHTROJNE VEPRIMTARINE E AGROTURIZMIT, PROCEDURAT
E APLIKIMIT DHE TE VLERESIMIT PARAPRAK DHE PERFUNDIMTAR, SI DHE
PEZULLIMI DHE/OSE SHFUQIZIMI I “CERTIFIKATES PARAPRAKE” APO 1
“CERTIFIKATES”

KREU I
TE PERGJITHSHME

Neni 1
Qéllimi

Kjo rregullore ka pér géllim pércaktimin e ményrés sé organizimit dhe té€ funksionimit té
Komisionit Vlerésues té Certifikimit té Subjekteve (mé poshté “Komisioni”), qé ushtrojné



veprimtaringé e agroturizmit, pércaktimin e procedurave té aplikimit dhe té vlerésimit té tyre pér
subjektet qé aplikojné pér marrjen e “Certifikatés paraprake” ose “Certifikatés”, detyrat,
pérgjegjésité dhe ményrén e ushtrimit dhe zbatimit t€ tyre, si dhe rastet e pezullimit dhe/ose
shfuqizimit té€ “Certifikatés paraprake” apo “Certifikatés”.

Neni 2
Pérkufizime

Té gjithé termat e pércaktuara né vendimin nr. 22, daté 12.1.2018, té¢ Késhillit té¢ Ministrave,
“Pér miratimin e kritereve e té procedurave pér certifikimin e veprimtarisé sé agroturizmit dhe
ndértimin e strukturave/objekteve né funksion t€ tij”, t€ ndryshuar (mé poshté “VKM-ja nr.
22/2018, e ndryshuar”) kané t€ njéjtin kuptim edhe né kété rregullore, ndérsa termat e méposhtém
kané kété kuptim:

a) “Shoqéria e bashképunimit bujgésor” (SHBB) éshté shoqgéria sipas kuptimit té€ dhéné né ligjin
nr. 38/2012, “Pér shogérité e bashképunimit bujgésor™;

b) “Organizata”, jané organizatat sipas kuptimit t€ dhéné né ligjin nr. 64/2012 “Pér peshkimin”,
té ndryshuar;

) “Aplikim elektronik” éshté aplikim népérmjet portalit qeveritar e-Albania, ku t&¢ mundésohet
aplikimi pér pajisjen me “Certifikaté paraprake” apo “Certifikaté” pér ushtrimin e veprimtarisé sé
agroturizmit dhe ngarkimi i dokumenteve qé shoqérojné aplikimin.

KREU II
ORGANIZIMI DHE FUNKSIONIMI I KOMISIONIT

Neni 3
Statusi i Komisionit

1. Komisioni éshté organ kolegjial, vendimmarrés, i ngritur prané ministrisé pérgjegjése pér
turizmin dhe funksionon sipas késaj rregulloreje, dhe legjislacionit né fuqi pér organet kolegjiale,
pér aq sa nuk éshté parashikuar né kété rregullore.

2. Komisioni éshté pérgjegjés pér shqyrtimin e kérkesave pér certifikimin e subjekteve qé
ushtrojné veprimtariné e agrotutizmit, pér dhénien, pezullimin dhe/ose shfuqizimin e “Certifikatés
paraprake” dhe “Certifikatés”, sipas kushteve dhe kritereve té certifikimit té veprimtarive té
agroturizmit té pércaktuara né VKM-né nr. 22/2018, té ndryshuar.

Neni 4
Pérbérja

Komisioni pérbéhet nga 5 (pes€) anétaré, si mé poshté:
a) tre pérfaqésues nga ministria pérgjegjése pér turizmin;
b) dy pérfaqésues nga ministria pérgjegjése pér bujqésingé.

Neni 5
Organizimi i Komisionit

1. Komisioni ngrihet me urdhér té ministrit pérgjegjés pér turizmin. Ministri pérgjegjés pér
bujqgésiné, propozon dy pérfaqésues pér kété komision dhe kryen funksionet sipas késaj
rregulloreje. Urdhri pér ngritjen e Komisionit té certifikimit té subjekteve té agroturizmit pércakton
né ményré nominale kryetarin dhe anétarét e Komisionit.

2. NEé rast se kryetari mungon ose éshté né pamundési pér té€ ushtruar kompetencat, anétari me
1 vietér né detyré i Komisionit merr dhe ushtron kompetencat pér drejtimin e Komisionit.

3. Komisioni, né zbatimin e detyrave dhe pérgjegjésive té tij, asistohet nga sekretariati teknik,
rolin e t€ cilit e luan Drejtoria e Pérgjithshme pér Zhvillimin e Turizmit, prané ministrisé pérgjegjése
pér turizmin.

Neni 6
Detyrat dhe pérgjegjésité e Komisionit



1. Komisioni ka kéto detyra dhe pérgjegjési:

a) merr né shqyrtim té gjitha aplikimet e paraqitura nga subjektet né ményré elektronike, né
sistemin e-Albania, qé aplikojné pér t'u pajisur me “Certifikaté paraprake” dhe “Certifikatén”, té
pércjella népérmjet sekretariatit teknik;

b) merr vendim pér léshimin e “Certifikatés paraprake” ose “Certifikatés”, ose refuzimin e
aplikimit té subjektit pér t'u pajisur me kéto certifikata, né rast t€ mosplotésimit té kritereve té
pércaktuara né VKM-né nr. 22/2018, t€ ndryshuar;

) shqyrton pérputhshmériné e kérkesave pér zgjatjen e afatit t€ “Certifikatés paraprake” né
pérputhje me afatin e lejes sé ndértimit.

Neni 7
Funksionimi i Komisionit

1. Komisioni mblidhet minimalisht brenda 15 dité-punéve nga data e depozitimit pér shqyrtim
té njé aplikimi. Komisioni mund té mblidhet edhe kur shumica e anétaréve paraqgesin kérkesé me
shkrim, duke pércaktuar ¢éshtjet pér té cilat thirret kjo mbledhyje.

2. Mbledhjet e Komisionit asistohen nga sekretariati teknik, i cili éshté pérgjegjés pér
shpérndarjen e materialeve pérkatése te té gjithé anétarét e Komisionit.

3. Né qofté se aplikimi i subjektit pér pajisjen me “Certifikaté paraprake” apo “Certifikateé” nuk
éshté né pérputhje me kriteret e pércaktuara né VKM-né nr. 22/2018, t€ ndryshuar, sekretariati
teknik, brenda 5 (pes€) dité-punéve nga data e aplikimit né portalin e-A/bania, njofton aplikuesin,
népérmjet portalit e-Albania, pér plotésimin e dokumentacionit ose korrigjimin e pasaktésive dhe i
cakton atij njé afat prej 14 (katérmbédhjeté) dité-punésh, pér ngarkimin e dokumentacionit
pérkatés.

4. Sekretariati teknik njofton kryetarin e Komisionit pér ¢do aplikim té hedhur né portalin e-
Albania pér pajisjen me “Certifikatén paraprake” apo “Certifikatén”, si dhe pér ¢do problematiké
té paraqitur nga organet konstatuese. Kryetari i Komisionit vendos pér datén, kohén, rendin e dités
dhe vendin e mbledhjeve né pérputhje me afatet e pércaktuara né kété urdhér.

5. Data e mbledhjes u njoftohet anétaréve t€ Komisionit, t€ paktén 3 (tri) dité-pune pérpara
datés sé caktuar pér zhvillimin e saj. Anétarét e Komisionit njoftohen nga sekretariati teknik, né
rrugé elektronike, pér ¢do ndryshim né datén, kohén dhe vendin e caktuar pér mbledhje.

0. Sekretariati teknik pérgatit rendin e dités sé bashku me dokumentacionin pérkatés duke jua
pércjellé paraprakisht, elektronikisht dhe né mbledhjen e radhés i vendos né dispozicion té ¢do
anétari.

7. Sekretariati teknik mban procesverbalin e mbledhjes, 1 cili nénshkruhet nga té gjithé anétarét
pjesémarrés. Votat e anétaréve regjistrohen né procesverbalin e mbledhjes.

Neni 8
Procedura e marrjes s€ vendimeve

1. Komisioni merr vendim té léshojé ose jo, sipas rastit, “Certifikatén paraprake” apo
“Certifikatén”, lidhur me ¢do aplikim qé éshté paraqitur nga subjektet e interesuara.

2. Komisioni merr vendim, sipas rastit, t€ pezullojé dhe/ose té shfugizojé “Certifikatén
paraprake” apo “Certifikatén”.

3. Komisioni, brenda 15 (pesémbédhjeté) dité-punéve nga data e aplikimit né portalin e-Albania
té aplikuesit ose nga data e ngarkimit t€ dokumentacionit t€ ploté né portalin ¢-A/bania, e shqyrton
at¢ dhe i parashtron brenda 5 (pes€) dité-punéve ministrit pérgjegjés pér turizmin vendimin e
Komisionit pér léshimin ose jo té “Certifikatés paraprake” ose “Certifikatés”.

4. Né rast se Komisioni refuzon aplikimin pér pajisjen me “Certifikatén paraprake” ose
“Certifikatén”, vendimi duhet t€ jeté i arsyetuar dhe i njoftohet subjektit brenda 5 (pesé€) dité-
punéve nga vendimmarrja e Komisionit.

5. NEé rast se Komisioni, gjaté shqyrtimit té aplikimit dhe dokumentacionit shogérues, konstaton
parregullsi apo lindin dyshime té arsyeshme pér té dhénat e deklaruara, si dhe pér pérmbajtjen e
dokumentacionit, sipas rastit ngrihet njé grup pune me urdhér té ministrit pérgjegjés pér turizmin
pér verifikimin né terren té té dhénave. Komisioni, népérmijet sekretariatit teknik, njofton subjektin
dhe grupin e verifikimit, si dhe koordinon vizitén né terren.

6. Grupi i punés i paraget Komisionit raportin pérmbledhés té gjetjeve té konstatuara, brenda
5 (pes€) dité-punéve nga dita e verifikimit.



7. Ndaj vendimit té Komisionit mund té ushtrohet ankim nga marrja dijeni e njoftimit, né
pérputhje me Kodin e Procedurave Administrative.

8. Komisioni i zhvillon mbledhjet kur jané té€ pranishém mé shumé se gjysma e anétaréve té tij.
Komisioni 1 merr vendimet me votim té hapur dhe me shumicén e thjeshté té votave té anétaréve
té tij té pranishém né mbledhje. N¢ rastet kur rezultati i votimit éshté i barabarté, vota e kryetarit
¢éshté vendimtare.

9. Komisioni mban procesverbal, né té cilén pasqyrohet procedura qé ndiget pér shqyrtimin e
aplikimit, si dhe vendimmarrja e Komisionit. Procesverbali firmoset nga té gjithé anétarét e
Komisionit té pranishém né mbledhje.

10. Ministri pérgjegjés pér turizmin, bazuar né vendimin e Komisionit, léshon “Certifikatén
paraprake” apo “Certifikatén” pér ¢do subjekt.

Neni 9
Votimi i detyrueshém

1. Kryetari i Komisionit 1 fton anétarét, qé jané té pranishém né mbledhje dhe qé nuk kané
pengesé ligjore pér té votuar, t€ votojné, duke votuar veté i fundit.

2. Anétarét e Komisionit g€ jané té€ pranishém né mbledhje dhe qé nuk kané pengesé ligjore pér
té votuar, né pérputhje me legjislacionin né fuqi, nuk mund té abstenojné.

Neni 10
Deklarimi i pengesave ligjore

1. NEé rastet kur njé€ anétar 1 Komisionit éshté 1 prekur nga njé pengesé ligjore, sipas legjislacionit
né fuqi pér konfliktin e interesave, ai duhet t€ lajmérojé menjéheré kryetarin e Komisionit.

2. Kryetari merr vendim pér pérjashtimin nga votimi t€ anétarit t€ Komisionit, né rast kérkese,
sipas pikés 1 té kétij neni.

3. Kur kérkesa pér pérjashtimin e njé anétari t&¢ Komisionit béhet jo nga veté anétari, por nga
njé palé e interesuar, kryetari e merr vendimin pér pérjashtimin ose jo, pas njé hetimi té gjithanshém
dhe pasi dégjon dhe argumentet e anétarit ¢ dyshohet se ka pengesa ligjore.

4. Né rastet kur veté kryetari preket ose dyshohet se preket nga njé pengesé ligjore, vendimin
pér pérjashtimin ose mospérjashtimin e tij nga votimi e merr veté Komisioni.

5. Né ¢do rast, vendimi pér pérjashtimin ose jo nga votimi té njé anétari apo té kryetarit té
Komisionit merret brenda 5 (pes€) dité-punéve nga dita kur veté anétari deklaron pengesén ose kur
pala e interesuar bén kérkesén. Né kété rast, atributet e kryetarit i merr anétari mé i vijetér né detyré
me té drejté vote.

0. Anétarét e Komisionit qé kané pengesé ligjore pér té votuar nuk duhet té jené té pranishém
gjaté diskutimeve dhe gjaté votimit.

Neni 11
Konfidencialiteti

Anétarét e Komisionit duhet té ruajné sekretin profesional dhe konfidencialitetin e diskutimeve,
dokumenteve dhe ¢do informacioni qé u vihet né dispozicion gjaté zbatimit té€ procedurave té
certifikimit sipas legjislacionit né fuqi.

KREU III
PROCEDURAT E APLIKIMIT DHE TE VLERESIMIT

Neni 12
Kriteret e nevojshme pér aplikim

1. Aplikuesit mund té jené fermeré, grup fermerésh, persona fiziké ose juridiké, shoqéri té
bashképunimit bujqésor (SHBB), organizatat e peshkimit (OP).

2. Fermerét, duhet té jené té pajisur me NIPT-in e fermerit.

3. SHBB-t&, OP-t¢ dhe personat fiziké dhe juridiké té jené té pajisur me NIPT/NUIS.



4. Aplikuesi, me statusin fermer ose person fizik dhe juridik, qé kryen aktivitet pér prodhimin
bujgésor dhe blegtoral, peshkim/akuakulturé, njési agrikulturore, né momentin e aplikimit, duhet
té plotésojé formularin e aplikimit né portalin e-A/bania.

Neni 13
Aplikimi

1. Aplikimi pér marrjen e “Certifikatés paraprake” apo té “Certifikatés” kryhet népérmjet portalit
e-Albania.

2. Informacioni pér ményrén e aplikimit né portalin e-A/bania, kriteret e nevojshme pér pérfitim,
tarifat dhe ményrén e procedimit deri né pérfitimin e “Certifikatés paraprake” apo “Certifikatés”
publikohet né faqen zyrtare t€ ministrisé pérgjegjése pér turizmin dhe né platformén e-A/bania.

Neni 14
Dokumentacioni pér pérfitimin e “Certifikatés paraprake”

1. Me géllim plotésimin e kritereve té parashikuara né VKM-né nr. 22/2018, té ndryshuar,
subjektet qé aplikojné pér pérfitimin e “Certifikatés paraprake” duhet té plotésojné dhe ngarkojné
né portalin ¢-A/bania formularin e aplikimit pér pajisjen me “Certifikaté paraprake pér veprimtari
pritése té certifikuar si agroturizém”, si dhe dokumentacionin e méposhtém:

a) mandatpagesén pér aplikim né shumén 2000 leké;

b) lejen e zhvillimit me treguesit e zhvillimit, nénshkruar nga titullari i njésisé sé vetéqeverisjes
vendore, né té cilén t€ jené t€ parashikuara ferma bujqésore/blegtorale/peshkimit/akuakulturés
/njésia agrokulturore, akomodimi, ushqimi dhe pijet, dokument ky i 1éshuar nga organet pérgjegjése
pér planifikimin dhe zhvillimin e territorit dhe/ose dokumentet nga bashkia gé lejon ndértimin e
strukturés/objektit né funksion té agroturizmit, me planin e vendosjes, si dhe fragmenti i hattés
kadastrale dhe kartela e pasurisé sé paluajtshme, t€ njéjta né aplikimin pér marrjen e lejes
zhvillimore, prané organeve pérgjegjése pér planifikimin dhe zhvillimin e territorit;

¢) projekti, pér té gjithé strukturén e agroturizmit qé do té ndértohet, ku té jeté e pérfshiré ferma
bujgésore/blegtorale/peshkim/akuakulturé ose njésia agrikulturore, akomodimi, ushqgimi dhe
pijet, i nénshkruar nga inxhinieri/studioja inxhinierike, dokument ky i njéjté né aplikimin pér
marrjen e lejes zhvillimore, prané organeve pérgjegjése pér planifikimin dhe zhvillimin e territorit.

Neni 15
Dokumentacioni pér pérfitimin e “Certifikatés”

1. Me géllim plotésimin e kritereve té parashikuara né VKM-né nr. 22/2018, té ndryshuar,
subjektet q¢€ aplikojné pér pérfitimin e “Certifikatés” duhet té plotésojné dhe ngarkojné né portalin
¢-Albania formularin e aplikimit pér pajisjen me “Certifikaté, subjekt i certifikuar pér veprimtariné
e agroturizmit”, si dhe dokumentacionin e méposhtém:

1.1 Dokumentet e nevojshme qé duhet té plotésojé subjekti, né lidhje me shérbimin e
akomodimit:

a) Certifikaté kategorizimi si strukturé akomoduese;

1.2 Dokumentet e nevojshme qé duhet té plotésojé subjekti né lidhje me strukturén
akomoduese, ushgim dhe pije (nése nuk ka certifikaté kategorizimi) dhe fermén bujgésore/
blegtorale/peshkimit/akuakulturés apo njésiné agrikulturore, jané:

a) fragment i hartés kadastrale dhe kartela e pasurisé sé€ paluajtshme ose akti i marrjes sé tokés
né pronési pér fermén/tokén ku zhvillohet veprimtatia g€ do té certifikohet ose kontrata pér
marrjen e saj me qira, ose kontrata e pérdorimit ose vértetim nga Agjencia Shtetérore e Kadastrés
né rastin kur ferma, struktura akomoduese, shérbimi i ushqimit dhe pijeve ndodhet né zonat e
pamenaxhuara., ose certifikaté e pérdorimit té ndértimit Iéshuar nga njésia e geverisjes vendore, né
rastet kur objekti nuk éshté pajisur me dokumentacionin e pronésisé nga Agjencia Shtetérore e
Kadastrés. N€ rast se subjekti zotéron fermén bujqésore, duhet té keté té paktén 1 (njé) ha toké né
pronési ose pérdorim t€ mbijellé me kultura bujqésore dhe subjekti duhet té keté edhe njé ambient
pér pérpunimin e produkteve bujgésore;

b) né rast se subjekti ushtron veprimtariné e akuakulturés, duhet té depozitojé lejen e pérdorimit
ose lejen e ushtrimit té aktivitetit t€ peshkimit né ujémbledhése dhe genplanin e sipérfages ujore jo
mé té vogél se 3000 (tre mij€) metér katroré;



¢) mandatpagesén pér aplikim né shumén 2 000 leké;

¢) fotografi té fermés bujqésore/blegtorale/peshkimit/akuakulturés/njésisé agrokulturore dhe
té strukturés akomoduese dhe té restorantit;

d) vetédeklarimin né portalin e-A/bania q¢ mban pérgjegjési q¢ minimalisht 30% e produkteve
ushqgimore dhe té pijeve té jené me origjiné nga ferma, jo mé pak se 40% té sasisé sé€ tyre, me origjiné
lokale, brenda territorit té bashkisé ku ushtrohet veprimtaria e agroturizmit dhe jo mé shumé se
30% e sasisé sé tyre me origjiné tjetér;

dh) planimetri té strukturés akomoduese dhe ushqimit, dhe pijeve;

1.3 Dokumentet e nevojshme qé duhet té plotésojé subjekti pér shérbimin
argétuese/edukative, té lidhura me fermén ose mjedisin pérreth”:

a) subjekti duhet té plotésojé né portalin e-Albania llojin e veprimtarisé qé do té ofrojé, ku té
paragiten itineraret me shpjegimet pérkatése pér ¢do aktivitet.

2. Ministria e Turizmit dhe Mjedisit siguron, népérmjet portalit e-A/bania, dokumentacionin si
vijon:

a) né rast se subjekti nuk éshté pajisur me certifikaté kategorizimi:

1. vértetim qé€ struktura plotéson kushtet pér masat mbrojtése nga zjarri, Iéshuar nga Drejtoria e
Pérgjithshme e Mbrojtjes nga Zjarri;

ii. vértetim qé struktura plotéson kushtet higjeno-sanitare, 1éshuar nga Instituti 1 Shéndetit
Publik;

iii. vértetim pér regjistrim né Qendrén Kombétare té€ Biznesit si person fizik/juridik me objekt
veprimtarie si strukturé akomoduese;

iv. vértetim i gjendjes gjyqésore té pronarit/administratorit;

b) né rast se subjekti zotéron fermén blegtorale, sekretariati teknik i Komisionit siguron
vértetimin e regjistrimit té€ fermés nga sistemi i informacionit blegtoral dhe veterinar “RUDA” dhe
numrat e matrikujve pér kafshét qé identifikohen individualisht té léshuar nga shérbimi veterinar
rajonal, t€ cilat té jené léshuar brenda 3 (tre) muajve té fundit nga momenti ¢ subjekti bén aplikimin
né portalin e-Albania;

) né rast se subjekti ushtron aktivitetin e bletérritjes pér prodhimin e mjaltit, produkteve dhe
nénprodukteve té tjera, sekretariati teknik i Komisionit siguron vértetimin e regjistrimit té fermés
sipas sistemit té informacionit veterinar dhe blegtoral RUDA, dhe matrikujt pér ¢do koshere, té
léshuar nga shérbimi veterinar rajonal. Subjekti duhet té keté parkun e bletéve me jo mé pak se 50
(pesédhjeté) zgjoje. Né kété rast, subjekti duhet té keté né pronési ose pérdorim njé ambient pér
vendosjen e bletéve, si dhe pér mbledhjen e prodhimin e nénprodukteve té mjaltit.

<

‘veprimtari

Nenit 16
Vlerésimi dhe pajisja me certifikaté

1. Brenda 15 (pesémbédhjeté) dité-punéve nga depozitimi i aplikimit né portalin e-A/bania ose
nga data e ngarkimit té€ dokumentacionit té ploté né portalin e-A/bania, Komisioni merr né shqyrtim
dosjen e aplikantit dhe nénshkruan procesverbalin e vlerésimit pér marrjen ose jo té certifikatés.

2. Procesverbali hartohet nga sekretariati teknik dhe nénshkruhet nga anétarét e Komisionit.

3. Vendimi pér pranimin ose refuzimin e aplikimit pér pajisjen me certifikaté paraprake apo
certifikaté béhet mbi bazén e dokumenteve té ngarkuara né portalin e-A/bania edhe rast pas rasti
kur gjykohet e nevojshme nga verifikimi né terren.

4. Mungesa e njérit prej dokumenteve té kérkuara, pas plotésimit té afatit kohor té specifikuar
né pikén 3, té nenit 7, té késaj rregulloreje, con né refuzimin e aplikimit.

5. Njoftimi i subjektit pér térheqjen e “Certifikatés paraprake” ose “Certifikatés” apo refuzimi 1
kérkesés pér pajisje me certifikaté béhet népérmjet portalit e-A/bania, brenda 5 (pesé€) dité-punéve
nga data e 1éshimit té certifikatés apo e vendimit pérfundimtar té refuzimit.

6. Marrja/térheqja e “Certifikatés paraprake” ose e “Certifikatés” béhet prané ministrisé
pérgjegjése pér turizmin, nga veté aplikuesi.

7. Né rastet kur subjektet qé aplikojné pér pérfitimin e “Certifikatés”, kané paraqgitur
dokumentacionin sipas shkronjés “a”, pika 1.2 dhe pika 2, neni 15, té késaj rregulloreje, sekretariati
teknik bashkérendon procesin me Komisionin e Standardizimit t€ Veprimtarive Turistike, me
qéllim pajisjen e subjektit me certifikatén e kategorizimit.

Neni 17
Modeli i “Certifikatés paraprake” apo i “Certifikatés”



1. Certifikata e ushtrimit té veprimtarisé s¢ agroturizmit pérmban:

a) emértesén e subjektit;

b) kategoring;

c) datén e léshimit t€ certifikatés;

d) datén e pérfundimit té afatit té certifikatés;

dh) nénshkrimin e ministrit ose personi i autorizuar prej tij.

2. “Certifikata paraprake” apo “Certifikata” gjenerohet on/ine né sistemin e-A/bania.

3. “Certifikata paraprake” apo “Certifikata” éshté sipas formatit dhe modelit, shtojca 2,
bashkélidhur késaj tregulloreje dhe afishohet né recepsion/zonén e prities sé strukturés sé
agroturizmit.

4. “Certifikata paraprake” apo “Certifikata” regjistrohet né Regjistrin Qendror té Turizmit, i
administruar nga Ministria e Turizmit dhe Mjedisit.

Neni 18
Pezullimi

1. Komisioni pezullon “Certifikatén paraprake” apo “Certifikatén” kur konstaton, kryesisht nga
verifikimet e kryera prej tij apo nga organet pérkatése té bashkive, t€ Inspektoratit t€ Turizmit,
organet tatimore apo organet kompetente té€ inspektimit t€ ushqimit dhe kushteve higjieno-sanitare,
ndryshim, mospérmbushje ose shkelje té njé ose disa kritereve dhe kushteve té pércaktuara né
VKM-né nr. 22/2018, t€ ndryshuar, dhe né kété rregullore.

2. Komisioni, brenda 5 (pesé€) dité-punéve nga dita e konstatimit té ndryshimit, mospérmbushjes
apo shkeljes sé njé ose disa kritereve dhe kushteve t€ pércaktuara né VKM-né nr. 22/2018, té
ndryshuar, dhe né kété rregullore, njofton subjektin mbi fillimin e procedurés sé pezullimit té
“Certifikatés paraprake” apo “Certifikatés”. Subjekti, brenda 10 (dhjeté) dité-punéve , paraqget
prané Komisionit argumente/prova/dokumentacionin e nevojshém pér plotésimin e kritereve
dhe/ose kushteve pérkatése.

3. Mosplotésimi i kritereve /kushteve, brenda afatit té pércaktuar né pikén 2 t€ kétij neni, pérbén
shkak pér shfuqizimin e “Certifikatés paraprake” apo sipas rastit té “Certifikatés”.

4. Subjekti té cilit 1 pezullohet “Certifikata paraprake” apo “Certifikata” nuk mund ta pérdoré
até né ambientet e tij ose né emértimin tregtar.

5. Vendimi i Komisionit pér pezullimin e “Certifikatés paraprake” apo, sipas rastit, té
“Certifikatés”, duhet té jeté i arsyetuar.

0. Né rast se shkaqget e pezullimit kané réné, Komisioni njofton pa vonesé subjektin.

7. Kundér vendimit té¢ Komisionit pér pezullimin e “Certifikatés paraprake” apo, sipas rastit, té
“Certifikatés”, mund t€ béhet ankim né Gjykatén Administrative té Shkallés s¢ Paré Tirané.

Neni 19
Shfuqizimi

1. Komisioni nga verifikimet e kryera nga ana e tij, kryesisht apo nga shkeljet e konstatuara nga
organet pérkatése, pasi té€ keté pérmbushur procedurén qé garanton té drejtén pér t'u informuar,
pér t€ kérkuar sqarime rreth fakteve dhe pér t'u dégjuar, mund té shfuqizojé “Certifikatén
paraprake” apo “Certifikatén”, né rastin kur:

a) konstatohen té dhéna té rreme né dokumentet e aplikimit né platformén e-Albania pér
pérfitimin e “Certifikatés paraprake” apo “Certifikatés”;

b) nuk pérmbushen brenda afatit shkaqet e pezullimit sipas pércaktimit té nenit 18;

c) subjekti shkel né ményré té pérséritur njé ose disa prej kritereve dhe kushteve té pércaktuara
né VKM-né nr. 22/2018, té ndryshuar, dhe né kété rregullore.

2. Shfuqizimi i “Certifikatés paraprake” ose 1 “Certifikatés” detyron subjektin té kthejé lehtésirat
fiskale té€ pérfituara, sipas parashikimit né pikén 18/1, né VKM-né nr. 22/2018, t€ ndryshuat.

3. Komisioni, brenda 5 (pesé€) dité-punéve nga martja e vendimit, i propozon ministrit pérgjegjés
pér turizmin nxjerrjen e aktit té shfuqizimit té “Certifikatés paraprake” apo “Certifikatés”.

4. Sekretariati teknik, brenda 3 (tri) dité-punéve nga nxjerrja e aktit, sipas pikés 2 té kétij neni,
njofton subjektin.

5. Ndaj vendimit pér shfuqizimin e “Certifikatés paraprake” apo “Certifikatés”, mund té béhet
ankim né Gjykatén Administrative té Shkallés sé Paré Tirané.



Neni 20
Procesi i monitorimit

1. Monitorimi 1 té gjithé pérfituesve té “Certifikatés paraprake” apo “Certifikatés” béhet nga ana
e organeve pérkatése té bashkive, Inspektoratit té Turizmit ose organeve kompetente té inspektimit
té ushgimit dhe té kushteve higjieno-sanitare, agjencive rajonale té ekstensionit bujqgésor, agjencive
té shérbimit veteriner dhe mbrojtjes sé biméve, sipas fushés sé pérgjegjésisé dhe né pérputhje me
VKM-né nr. 22/2018, té ndryshuar.

2. Né rast konstatimi té shkeljeve, organet e pérmendura né pikén 1 té kétij neni njoftojné
Komisionin, népérmjet sekretariatit teknik, duke i véné né dispozicion kopje té firmosura dhe
vulosura té akteve té inspektimit.

Neni 21
Vlefshméria

1. Vlefshméria e “Certifikatés paraprake” éshté pér njé periudhé 2-vjegare (dyvjecare). N€ rastet
kur subjektet nuk kané pérfunduar ndértimin e strukturés sipas periudhés sé pércaktuar, duhet té
paragesin, brenda 60 (gjashtédhjeté) ditéve nga dita e pérfundimit té afatit, dokumentacionin si mé
poshté:

a) kérkesé me shkrim pér shtyrjen e afatit;

b) vendimin pér shtyrje afati té lejes sé ndértimit ose lejen e ndértimit, kur ajo ka njé afat zbatimi
pér mé shumé se 2 vite;

2. Sekretariati Teknik i vendos né dispozicion Komisionit kérkesat sipas afateve té pércaktuara.

3. Komisioni, pas shqyrtimit té kérkesés, njofton zyrtarisht subjektin pér shtyrjen e afatit;

4. Né rast se subjektet nuk paraqesin kérkesén sipas pércaktimit né shkronjén “a”, té pikés 1, té
nenit 20 té kétij urdhri, sekretariati teknik i paraqet Komisionit listén e subjekteve té ciléve u ka
pérfunduar afati.

5. Komisioni vendos pér fillimin e procedurés sé shfuqizimit té certifikatés paraprake duke iu
referuar nenit 19/1 dhe 21/1 t€¢ VKM-sé nr. 22/2018, té ndryshuar. Sekretariati teknik njofton
zyrtarisht subjektin pér fillimin e procedurés, duke 1 [éné njé afat 14 (katérmbédhjeté) dité-pune
subjektit pér té aplikuar pér pajisjen me certifikaté apo shtyrjen e afatit té certifikatés paraprake.

0. NE€ rast se subjekti brenda 14 (katérmbédhjeté) dité-punéve nuk aplikon pér shtyrje té afatit
té certifikatés paraprake apo pajisjen me certifikaté, Komisioni vendos pér shfuqizimin e certifikatés
paraprake.

7. Sekretariati teknik pas vendimit té Komisionit, njofton zyrtarisht njésiné e vetéqeverisjes
vendore dhe subjektin pér shfuqizimin e certifikatés paraprake dhe detyrimin e subjektit pér
kthimin e lehtésirave fiskale té€ pérfituara.

8. Pas plotésimit té afatit kohor té€ “Certifikatés paraprake” subjektet duhet té kryejné aplikimin
né platformén e-Albania pér pajisjen me certifikaté.

9. Subjektet qé zotérojné “Certifikaté paraprake” mund té€ aplikojné né platformén e-A/bania pér
“Certifikaté” edhe para pérfundimit té afatit 2-vjecar.

Neni 22
Rinovimi i certifikatés

1. Né rast se subjekti nuk ka ndryshime né strukturén akomoduese, fermén bujqésore/
blegtorale/ peshkimit/ akuakulturés apo njésiné agrikulturore, né sistemin ¢-A/bania do té ruhen
automatikisht té dhénat e deklaruara nga subjekti né momentin e aplikimit.

2. Né rastet kur subjekti ka ndryshime té veprimtarisé sé¢ agroturizmit, do ti deklarojé né
platformén e-A/bania, duke bashkéngjitur dokumentacionin qé vérteton ndryshimet.



ANEKS 1

Formular vetédeklarimi pér aplikim pér certifikimin e strukturave akomoduese né

funksion té agroturizmit
Kategoria pér té cilén aplikon:

0 Bujtiné o Hotel 0 Qendér kurative
0 Fjetiné (hostel); 0 Motel 0 Fjetje dhe méngjes
0 Kamping 0 Resort (B&B)

NIPT-i

Emri i subjektit

Emri tregtar

Pérfaqésuesi ligior F 0 M O

Forma e pronésisé

Vlera e investimit

Viti 1 operimit

Aktiviteti ushtrohet 0 Gjithé vitin O Sezonal
Adresa e ploté e aktivitetit

(prefektura, bashkia, qyteti/fshati, lagja, rruga, nt.)
Vendndodhja gjeografike (GIS)

Kapaciteti akomodues né dhoma

Kapaciteti akomodues né shtretér

Kapaciteti né bar-kafe, vende ulje (persona)
Kapaciteti né restorante, vende ulje (persona)

Nr. i sallave pér konferenca

Kapaciteti pér sallé

Detajet e aktivitetit

Kapaciteti i strukturés

E-mail
Telefon fiks
Mjete kontakti Mobile
Website
Total
Punonjés me kohé té ploté Femra
Meshkuj
Total
Punonjés me kohé t€ pjesshme Femra
. . Meshkuj
Kategorité ¢ punésimit Punonjés me kontraté Total
Femra
Meshkuj
Té vetépunésuar Total
Femra
Meshkuj
Me arsim té larté
Me arsim t€ mesém té pérgjithshém
Kualifikimi i punonjésve Me arsim t€ mesém profesional
Me certifikata/diploma ndérkombétare
Me certifikaté kualifikimi etj.
Numri i kateve té strukturés akomoduese
Ashensor
Dhoma pa tualet personal
Tualete té pérbashkéta
Vende parkimi
Pishiné O e jashtme

Informacione té tjera
J O e brendshme

Mjedise té tjera argétuese e sportive

Ofrim i vakteve té tjera

Ofrim i akomodimit pér njé kohé té shkurtér (mé pak se
njé naté fjetje)

Pronari i strukturés fle né té njéjtén strukturé

ANEKS 2

MINISTRIA E TURIZMIT DHE MJEDISIT

A=

(AP

arrusiics @ anoistmist
MINISTRIA E TURIZMIT
DHE MJEDISIT
| |

CERTIFIKATE PARAPRAKE

SUBJEKT I CERTIFIKUAR PER VEPRIMTARINE PRITESE TE CERTIFIKUAR
SI AGROTURIZEM

el

Kjo certifikaté i 1éshohet:
Subjektit ........... me NIPT ............

Pér klasifikimin si “Subjekt 1 certifikuar pér veprimtariné pritése té certifikuar si agroturizém”

Léshuar mé .......... E vlefshme deti mé ...............

MINISTER/PERSONI AUTORIZUAR

CERTIFIKATE

SUBJEKT I CERTIFIKUAR PER VEPRIMTARINE E AGROTURIZMIT

M
Kjo certifikaté 1 Iéshohet:
Subjektit ........... me NIPT ............

>

Pér klasifikimin si “Subjekt i certifikuar pér veprimtariné e agroturizmit
Léshuar mé ...oueeunneee. E vlefshme deti mé ...............

MINISTER/PERSONI AUTORIZUAR




